Баспада орналастырылған

 үлгі ережелердің аясында жеңілдік кезеңін, Грэйс-кезеңді беру 

ережесі


Осы Жеңілдік кезеңін, Грэйс-кезеңді беру ережесі (бұдан әрі – Ереже) баспада орналастырылған үлгі ережелердің (бұдан әрі – Үлгі ережелер) аясында клиенттер мен «Kaspi Bank» АҚ-тың (бұдан әрі – Банк) арасында жасалған шарттар бойынша қатынастарды реттейді және сервис-пакет қызметін көрсету шартының ажырамас бөлігі болып табылады.
1. Ережеде пайдаланылатын терминдер мен анықтамалар Үлгі ережелердегі мағынасында түсіндіріледі, соның ішінде: 
1) Грэйс-кезең – Сыйақы немесе Несие беруге байланысты комиссиялар немесе Банктің Тарифтері және басқа шарттарда көзделген өзге комиссиялар Үлгі ережелерге сәйкес есептелмейтін және ұсталмайтын немесе кейбір қызмет ақысын төлеуге жеңілдік берілетін, немесе негізгі борыш немесе Сыйақы бойынша төлем жасау мерзімі ұзартылатын немесе Үлгі ережелерде көзделген шарттардың талаптарын басқалай жеке уақытша жақсартулар берілетін уақыт кезеңі. 
2) Жеке оңтайландыру – Банктің банк қарызы шартының талаптарын:

- бір немесе бірнеше қарызы бар қарыз алушының барлық міндеттемелерін өтеу үшін жаңа немесе қосымша несие лимитін беру арқылы, ол бойынша несие бойынша берешек толық өтелгенге дейін өзі қалаған төлем белгіленеді және (немесе); 
- 6 айға дейін Грэйс-кезең беру арқылы;

- Банктің Клиенттің Берешегін капиталдандыруы арқылы талаптарды Клиент үшін жақсарту жағына біржақты өзгертуі.
3) Байланыс арнасы – Интернет киоскіні қосқанда, Банк анықтайтын талаптарда және тәртібімен пайдаланылатын электрондық пошта (e-mail), пошталық байланыс, интернет-бөлімше, мобильді банкинг, SMS-хабар, телефон, факс, банкомат, төлем терминалдары, POS-терминалдар, электрондық терминалдар арқылы Клиент пен Банктің арасында ақпарат беру құралдары;
4) Карта – Клиенттің Картаға қызмет көрсету шотындағы/Шоттардағы ақшасына электрондық терминалдар немесе басқа құрылғылар арқылы қолжетімділік беретін құрал, онда мұндай картаны ұстаушыға төлемдер жасауға, қолма-қол ақша алуға, валюталар айырбастауға, Картаның төлемдік емес қосымшаларына қолжетімділік алуға және Банк анықтаған және оның талаптарында басқа операцияларды жүргізуге мүмкіндік беретін ақпарат берілген.

5) Клиент –Үлгі ережелердің аясында Банкпен банк қарызы шартын және өзге шарттарды жасасқан және Грэйс-кезең талаптары қолданылатын кезеңде Берешегі бар жеке тұлға. 
6) Жеңілдік кезеңі – Банк анықтайтын Берешекті жеңілдік тәртібімен өтеудің қолданылатын кезеңі. 
7) Дербес талаптар жиынтығы/Дербес талаптар – Үлгі ережелерге және банк қарызы шартына сай Клиентке белгіленген дербес талаптар.
2. Сервис-пакет қызметін көрсету шартына сәйкес Банк Клиентке Үлгі ережелерде және осы Ережеде көзделген жеке қызметтерді, сондай-ақ Банктің қалауы бойынша басқа да қызметтерді көрсетеді, ал Клиент оларды көрсету талаптарын бұзбауға міндеттенеді.
3. Клиент Шот-көшірмеде көрсетілген соманы Шот-көшірмеде көрсетілген Жеңілдік кезеңі аяқталатын мерзімнен кешіктірмей толық көлемде төлеген жағдайда, Жеңілдік кезеңі ішінде Дербес талаптар жиынтығында анықталған, Есептесу кезеңі ішінде банк шотында (Карт-шотта) көрсетілген Операциялар сомасына Несие бойынша сыйақы алынбайды.  
4. Жеңілдік кезеңі Дербес талаптар жиынтығында/Шартта көзделген және/немесе байланыс арналарының бірімен Клиенттің назарына жеткізілген жағдайларда белгіленуі мүмкін. 
5. Клиент Шот-көшірмеде көрсетілген Жеңілдік кезеңі аяқталатын мерзімнен кешіктірмей Карт-шотқа осындай Шот-көшірме бойынша Берешек сомасын толық көлемде өтеу үшін жеткілікті мөлшерде ақша орналастырған жағдайда, Жеңілдік кезеңі Дербес талаптар жиынтығында анықталған, Есептесу кезеңі ішінде банк шотында (Карт-шотта) көрсетілген Операцияларға қолданылады. Жеңілдік кезеңін берген кезде Банк Есептесу кезеңі аяқталғанда Берешекті есептен шығармауға құқылы. Жеңілдік кезеңінде Берешек мерзімінен бұрын өтелген жағдайда, Клиент Банкке қарызды мерзімінен бұрын өтеу туралы жазбаша өтініш береді. 
6. Клиент Үлгі ережелерге сай міндеттемелерді орындамаған және/немесе уақтылы орындамаған жағдайда, Жеңілдік кезеңі қолданылмайды және Өтініште және Дербес талаптар жиынтығында берілген, Есептесу кезеңі ішінде Карт-шотта көрсетілген, олар бойынша Жеңілдік кезеңі қолданылуы мүмкін операциялар сомасына есептелген Несие бойынша сыйақы Карт-шоттан есептен шығарылады. Бұл ретте Банк Несие берілген күннен бастап нәтижесі бойынша Шот-көшірме берілген Есептесу кезеңі аяқталған күнді қоса алғанға дейін есептелген мұндай сыйақыны Карт-шоттан нәтижелері бойынша Шот-көшірме қойылған Есептесу кезеңінен кейінгі осындай Есептесу кезеңі аяқталған күні есептен шығарады. 
7. Банк Клиентке Грэйс-кезеңді Клиент төмендегі талаптарды орындаған кезде ішкі нормативтік құжаттарға сәйкес Банк айқындаған күннен бастап береді:  

7.1. Несие бойынша Клиентке Жеке оңтайландыру берілді; 

7.2. Несие бойынша жеке оңтайландыру жүргізілгеннен кейін Клиентпен жасалған банктік қызмет көрсету шартының талаптарына сәйкес Клиентке Оңтайлы төлемді төлеу мерзімін кейінге қалдыру қызметі көрсетілді; 
7.3. Ереженің қолданылу кезеңі ішінде Клиентте Банктің алдында берешегі бар. 
8. Егер Клиент Ереженің 7-тармағында аталған талаптарды орындаса, Банк ұсынатын Грэйс-кезеңнің аясында Банк төмендегі жеңілдіктерді ескере отырып, Банкпен жасалған банк қарызы шарты (немесе Үлгі ережелердің аясында өзге шарттар) бойынша есептелген Сыйақыны және банктік қызмет көрсеткені үшін комиссияны қайта есептейді: 
8.1.
Сыйақы төлеу бойынша 100% мөлшерінде жеңілдік; 
8.2.
Банктік қызмет көрсеткені үшін комиссия бойынша 100% мөлшерінде жеңілдік. 
9. Клиентке қатысты Грэйс-кезең Банк Клиентке Қашықтан байланысу арналары арқылы Грэй-кезең беру туралы хабарлаған жағдайда ғана қолданылады. 
10. Грэйс-кезең Банктің ішкі нормативтік құжаттарға сәйкес Банк өз бетінше анықтаған кезең ішінде қолданылады. 
11. Банк өз бетінше анықтаған кезеңнің ішінде Банк Клиентке Дербес талаптарға сәйкес Картаға белгіленген Несие лимиті бойынша Сыйақы төлеу бойынша 100% мөлшерінде жеңілдік берілген жағдайда, Банк Клиентке Сыйақы төлеу бойынша жеңілдікті ағымдағы Есептесу кезеңінің басынан бастап Клиентке осындай Дербес талаптар берілген күнге дейін береді. Сыйақы төлеу бойынша жеңілдік 100% мөлшерінде беріледі. 
12. Несие бойынша Жеңілдік кезеңі және/немесе грэйс-кезең белгіленген жағдайда, Клиентке Соңғы Шот-көшірмені берген кезде Жеңілдік кезеңі және/немесе грэйс-кезең алынып тасталады. Жеңілдік кезеңі Соңғы Шот-көшірме берілген Есептесу кезеңінің алдындағы Есептесу кезеңі ішінде Шоттарда көрсетілген Операцияларға қолданылмайды. 
13. Банктік қызмет көрсетуді тоқтату сервис-пакет қызметін көрсету шартын тоқтатуға және Жеңілдік кезеңін алып тастауға әкеп соқтырады. 
***
